
				এই পাতাটির মুদ্রণ সংশোধন করা প্রয়োজন। 
- 1 গ্ৰীক ধৰ্ম্ম 文》
ভীমীটারের অন্যান্য উৎসব হইতে ইহার বিশেষত্ব এই, যে ইহাতে মন্ত ব্যবহৃত হইত, এবং পুরুষের সহযোগিতা একেবারে বর্জিত হইত না। এ
হাৰ্প'ক্ৰটিওন (Harpocration) বলেন, “আর্থিীনীয়েরা পসাইডেওন মাসে ( অর্থাৎ শীতকালে ) শস্য মাড়াইবার আঙ্গিনায় উৎসব ও আমোদ প্ৰমোদ করে, এই জন্য পর্বট হালোয়া নামে অভিহিত হইয়া থাকে।” গ্ৰীসে শীত্কাল শস্য মাড়াইবার সময় নয়; তবে অকালে এই উৎসব করিবার অর্থ কি ? কুমারী হারিসনের সিদ্ধান্ত এই, যে হালোয়া আদিতে শুধু ডামীটীরের উৎসব ছিল। বৈদেশিক দেবতা ডিওনীসস গ্ৰীসে আসিয়া আন্তে আস্তে পর্বটী অধিকার করিয়া বসেন ; কাজেই শরৎকালের ক্রিয়া শীতকালে সম্পন্ন হইত।
অদ্বিতীয় বাগী উীমস্থেনীসের একটী উক্তি হইতে অবগত হওয়া যায়, যে এই উৎসবে নারীর অধিনায়কত্ব সুপ্রতিষ্ঠিত ছিল, ও ইহাতে পশু-বলি
প্রদত্ত হইত না ।
পূৰ্বোক্ত ভাষ্যকার উৎসবটীর নিম্নোক্ত বিবরণ লিখিয়া গিয়াছেন।
‘ইকারিয়াস (Ikarios) আটকা প্রদেশে দ্রাক্ষা আনয়ন করেন ; তাহার স্মরণার্থ এই পর্ব প্ৰবৰ্ত্তিত হইয়াছে। স্ত্রীলোকেরা স্বেচ্ছামত কথাবাৰ্ত্তা বলিতে পারিবে, এই অভিপ্ৰায়ে উৎসবটী কেবল তাহারা সম্পাদন করে। ইহাতে তাহারা পবিত্ৰ (কৃত্রিম) লিঙ্গ ও যোনি স্পর্শ করে। পুরোহিতেরা উপস্থিত রমণীগণের কর্ণে অস্ফুটম্বরে মন্ত্র উচ্চারণ করিতে থাকেন; সে সকল মন্ত্র উচ্চৈঃস্বরে বলা যায় না ; এবং রমণীরাও যত রকমের অশ্লীল ব্যঙ্গ পরিহাসে নিমগ্ন হয়।” থেসমিফরিয়া পর্বেও পুজারীরা এই পবিত্র বিগ্রহগুলি স্পর্শ করে। পূজাস্থলে যে অতি সন্তৰ্পণে শীলতা রক্ষিত হইত, তাহার প্রমাণ, পুরুষেরা সেখানে যাইতে পারিত না। ভুরি পান ভোজনে উৎসবের পরিসমাপ্তি হইত। “আহারস্থলে প্রচুর মন্ত আনীত হইত; এবং জলে স্থলে যত আহাৰ্য্য মিলে, সে সমস্তই সেখানে পুঞ্জীকৃত দেখা যাইত। কেবল ডালিম, আতা, গৃহপালিত পাখী, ডিম, হাঙ্গর ও কোন কোনও সামুদ্রিক মৎস্য নিষিদ্ধ খাদ্য বলিয়া গণ্য ছিল। আর্থোনেরা আহাৰ্য্য জোগাইয়া ও রমণীদিগকে

